
Bizim bölgəmizdə  
yeni, çox perspektivli, 
sülhə və tərəfdaşlığa 
yönəlmiş əməkdaşlıq 
formatı yaradılır.

İlham ƏLİY(V, 
A]ərbayFan ResSublikasÕnÕn Pre]identi

Regional balansdan 
qlobal perspektivə

$zərba\Fan±$%ù VtratHMi tərəIdaúlÕ÷Õ tərəÀərə bunu Yəd Hdir

Son dövrlər Azərbaycan–ABŞ münasi-
bətlərində müşahidə olunan dinamika təkcə 
Cənubi Qafqazdakı regional balansın dəyiş-
məsi ilə izah edilə bilməz. Proses, eyni za-
manda, Azərbaycanın beynəlxalq siyasətdə 
strateMi tərəfdaşlıq imkanlarını daha geniş 
və çoxşaxəli şəkildə reallaşdırmaq səylərinin 
göstəricisidir. Azərbaycan artıq yalnız qon-
şu ölkələrlə münasibətlər və regional təh-
lükəsizlik məsələləri ilə məhdudlaşmır� ölkə 
qlobal aktorlarla əlaqələrini dərinləşdir-
mək, yeni tərəfdaşlıq formatları yaratmaq 
və beynəlxalq səviyyədə nüfuzunu artırmaq 
istiqamətində məqsədyönlü siyasət yürüdür.

ABŞ ilə əlaqələrin möhkəmlənməsi Azər-
baycanın həm diplomatik, həm iqtisadi, həm də 
texnoloji maraqlarını əhatə edən strateji planı-
nın bir hissəsidir. ABŞ-ın qlobal təsir gücü və 
regiondakı maraqları Azərbaycanın qarşısında 
yeni əməkdaşlıq imkanları açır, həmçinin ölkə-
nin təhlükəsizlik, enerji və iqtisadi sahələrdə 
daha balanslı və proaktiv mövqe tutmasına 
şərait yaradır. Belə bir dinamika, Azərbayca-
nın yalnız enerji ixracatçısı kimi deyil, həm də 
regional siyasətdə və texnoloji inkişafda ciddi 
tərəfdaş kimi tanınmasını təmin edir.

�ardÕ ��Fi səhifədə�

Cənnət Kəlbəcər 
doğmalarına qucaq açdı

UFa da÷lar qoynunda dünyanÕn 
Jö]əl úəhərlərindən biri salÕnÕr

Prezident İlham Əliyevin rəhbərliyi ilə Qa-
rabağ və Şərqi Zəngəzur iqtisadi rayonlarında 
genişmiqyaslı bərpa və yenidənqurma işləri 
aparılır. “Azərbaycan Respublikasının işğaldan 
azad edilmiş ərazilərinə Böyük Qayıdışa dair I 
Dövlət Proqramı” çərçivəsində bu bölgələrdə 
müasir infrastrukturun qurulması, keçmiş məc-
buri köçkünlərin doğma yurd–yuvalarına qayı-
dışı və rahat məskunlaşması üçün yeni yaşayış 
məntəqələrinin inşası sürətlə davam etdirilir.

�ardÕ ��Fi səhifədə�

Türkmənbaşı Beynəlxalq 
Aeroportunda qarşılanma

Azərbaycan Respublikasının Prezidenti İlham Əliyev Türkmənistan 
Xalq Məsləhətinin sədri Qurbanqulu Berdiməhəmmədovun dəvəti ilə 
avqustun 22-də Türkmənistana işgüzar səfərə gəlib.

Türkmənbaşı şəhərinin Beynəlxalq Aeroportunda dövlətimizin başçısının şərəfinə fəx-
ri qarovul dəstəsi düzülmüşdü.

Prezident İlham Əliyevi Türkmənistan Nazirlər Kabineti sədrinin ticarət üzrə müavini 
Nökərqulu Ataqulıyev və digər rəsmi şəxslər qarşıladılar.

$zərba\Fan 3rHzidHnti ølKam Ψli\HYin 7�rNməniVtana iúJ�zar VəIəri
Dostluq və qardaşlığın yeni formatı

Azərbaycan Prezidenti İlham Əliyevin Türkmənistan 
Xalq Məsləhətinin sədri ilə təkbətək görüşü

Avqustun 22-də Türkmən-
başı şəhərində Azərbaycan Res-
publikasının Prezidenti İlham 
Əliyevin Türkmənistan Xalq 
Məsləhətinin sədri Qurbanqulu 
Berdiməhəmmədov ilə təkbətək 
görüşü olub.

Əvvəlcə dövlətimizin başçısı və Türk-
mənistan Xalq Məsləhətinin sədri birgə 
foto çəkdirdilər. 

Türkmənistan Xalq Məsləhətinin sədri 
Qurbanqulu Berdiməhəmmədov dedi: Əziz 
dostum, Azərbaycan Respublikasının Pre-
zidenti. Sizi bu gün ölkəmizdə görməyimə 

çox şadam. Bizi Xəzər dənizi birləşdirir. 
Əminəm ki, ikitərəfli görüşümüz məhsuldar 
olacaq. İkitərəfli görüşdən başqa, həmçinin 
Türkmənistan-Azərbaycan-Özbəkistan for-
matında üçtərəfli görüşün keçirilməsi də 
planlaşdırılır. 

�ardÕ ��Fi səhifədə�

Tarixi layihə,  
strateji dönüş

Türkmənistanla əməkdaşlıq 
regional önəm daşıyır Səhifə  10

Paytaxtın tarixi binaları 
pasportlaşdırılır

Xuntaçıların məhkəməsi

(əvvəli 1-ci səhifədə)

Dövlətimizin başçısının işğaldan azad 
olunmuş rayonlara mütəmadi səfərləri    zama-
nı həmin ərazilərdə aparılan tikinti–quruculuq 
işləri çərçivəsində inşa edilən yaşayış bina-
larının, yeni strateji obyekt və müəssisələrin 
təməlinin qoyulması, yaxud istifadəyə veril-
məsi həm siyasi, həm iqtisadi, həm də mənəvi 
cəhətdən müstəsna önəm daşımaqla yanaşı, 
dünyaya önəmli bir mesajdır. Prezident İlham 
Əliyev və birinci xanım Mehriban Əliyeva-
nın avqustun 21-də  Kəlbəcərə səfərləri və bu 
çərçivədə şəhərdə 1-ci yaşayış kompleksinin 
ərazisində fərdi və çoxmərtəbəli evlərdə ya-
radılan şəraitlə tanış olmaları, buraya köçən 
sakinlərlə görüşmələri, eləcə də bir sıra inf-
rastruktur obyektlərin açılışlarında, eyni za-
manda, təməlqoyma mərasimlərində iştirak 
etmələri dağıdılmış şəhərlərimizin, kəndləri-
mizin qısa müddət ərzində tamamilə yenidən 
qurulacağına, insanların öz doğma el–obasına 
qayıdacaqlarına, işğaldan azad olunan tor-
paqlarımızda  həyatın yenidən canlanacağına 
olan inamı daha da möhkəmləndirir.  

Xatırladaq ki, azad edilmiş ərazilərin bər-
pası, əhalinin öz yurdlarına təhlükəsiz şəkil-
də qayıtması, Qarabağ və Şərqi Zəngəzurda 
dayanıqlı məskunlaşmanın və məşğulluğun 
təmin olunması istiqamətində işlər Böyük 
Qayıdışa dair I Dövlət Proqramı çərçivəsin-
də uğurla davam etdirilir. Məhz bu işlərin 
nəticəsidir ki, hazırda Böyük Qayıdış prosesi 
ölkəmizin sosial–iqtisadi inkişafında qazanı-
lan nailiyyətlərin ayrılmaz tərkib hissəsi kimi 
diqqət çəkir.  

Prezident İlham Əliyev Kəlbəcər şəhə-
rində 1-ci yaşayış kompleksinin ərazisində 
fərdi və çoxmərtəbəli evlərinə köçən sakinlər-
lə görüşündə  bu barədə ətraflı danışıb, eyni 
zamanda, rayon sakinlərinin doğma od-ocaq-
larına qayıdıçı barədə deyib: “Bu gün sizin 
həyatınızda tarixi bir gündür. Doğma Vətənə, 
doğma şəhərə 32 ildən sonra qayıdırsınız və 
bu münasibətlə sizi ürəkdən təbrik edirəm. 
Biz ədaləti bərpa etdik, haqqımızı bərpa etdik 
və bugünkü tədbir bir daha onu göstərir ki, 
Azərbaycan xalqı iradəli xalqdır. Azərbaycan 
xalqı öz doğma torpağına bağlıdır və bütün 
çətinliklərə baxmayaraq, işğal dövründə biz 
nəinki inamımızı itirməmişik, hər birimiz –
bütün xalq hər gün bu müqəddəs günü yaxın-
laşdırırdı”.

Qeyd edək ki, işğaldan azad edilmiş əra-
zilərdə bərpa – quruculuq işləri ilə yanaşı,   
məskunlaşma da sürətlə davam edir. Avqus-
tun 20-də Kəlbəcər şəhərinə ilk köç karvanı 
yola salınıb. Rayona  səfər edən Prezident 
İlham Əliyev və  birinci xanım Mehriban Əli-
yeva buraya köçən sakinlər ilə görüşüb, eyni 
zamanda, dövlətimizin başçısı 3-cü yaşayış 
kompleksinin təməlini qoyub.

Mərasimdə bildirilib ki, yeni kompleksin 
ümumi ərazisi 7,6 hektar olacaq. 476 mənzili 
əhatə edən kompleksdə 4 və 5 mərtəbəli 29 
bina yerləşəcək. Bu binalara  köçürüləcək 
ailələrin rahatlığı və məişət məsələlərinin həl-
li üçün bütün zəruri infrastruktur qurulacaq. 
Belə ki, yaşayış kompleksində  məişət və ti-
carət obyektləri, futbol meydançası, istirahət 
guşələri, söhbətgahlar, uşaq oyun meydança-
ları, velosiped yolları, yerüstü avtomobil da-
yanacağı yaradılacaq. Binalar daimi su, elekt-
rik təchizatı və yüksəksürətli internetlə təmin 

ediləcək. Ərazidə geniş abadlıq və yaşıllıq 
işləri görüləcək.

Prezident İlham Əliyev və birinci xanım 
Mehriban Əliyeva səfər çərçivəsində iştirak 
etdikləri Kəlbəcər şəhərində 4-cü yaşayış 
kompleksinin təməlqoyma mərasimində isə 
bildirilib ki,  yaşayış kompleksinin ərazisi 10 

hektara yaxın olacaq. Buraya, ümumilikdə, 
807 ailənin köçürüləcək. 4 mərtəbəli 26 bina-
dan ibarət yaşayış kompleksində 807 mənzil 
inşa ediləcək 

Prezidenti İlham Əliyev Kəlbəcərdə 
olarkən burada şəhər parkının təməli  də qo-
yulub. Vurğulanıb ki, şəhərin müfəssəl Baş 
planına uyğun olaraq layihələndiriləcək yeni 
park kompleksinin, təxminən, 11 hektar ərazi-
ni əhatə edəcəyi nəzərdə tutulub. Bu sahənin 
9 hektarında yaşıllıqların salınacağı, istirahət 
zonalarının, idman və sağlamlıq guşələrinin, 
eləcə də uşaqlar üçün əyləncə və ekstremal 
macəra sahələrinin yaradılacağı qərara alınıb. 
Layihəyə əsasən, parkın ərazisində yerüs-
tü avtomobil dayanacağı, relsli xizək yolu, 
restoranlar, kafelər, amfiteatr və digər zəruri 
infrastruktur obyektlərinin inşası da nəzərdə 
tutulub. 

Bir sözlə, parkda həm şəhər sakinlərinin, 
həm də qonaqların asudə vaxtlarını mənalı və 
rahat keçirmələri üçün hərtərəfli şərait təmin 
olunacaq. Dağlarla əhatələnmiş, əsrarəngiz 
təbiəti ilə seçilən Kəlbəcər şəhərində inşa 
olunacaq bu yeni istirahət mərkəzi bölgənin 
gözəlliyinə yeni rəng qatacaq və turizm po-

tensialını daha da gücləndirəcək.
Prezidenti İlham Əliyev və birinci xanım 

Mehriban Əliyeva Toğanalı – Kəlbəcər – İsti-
su avtomobil yolunda  görülən işlərlə tanışlıq 
çərçivəsində magistralın 13,5-ci kilometrli-
yində inşa edilmiş və uzunluğu 11,7 kilometr 
olan Murovdağ  tunelinin texniki açılışı real-

laşıb. Xatırladaq ki, 2021-ci ilin avqustunda 
bu yolun təməli qoyulub.  

Onu da qeyd edək ki, dövlətimizin başçısı-
nın tapşırığına əsasən, Qarabağ və Şərqi Zən-
gəzur iqtisadi rayonlarında həyata keçirilən ən 
mühüm infrastruktur layihələrindən biri olan 
və  uzunluğu 82 kilometr olan Toğanalı – Kəl-
bəcər – İstisu avtomobil yolunun 56 kilometri-
ni Toğanalı – Kəlbəcər hissəsi, 26 kilometrini 
isə Kəlbəcər – İstisu hissəsi təşkil edir.

Dövlətimizin başçısının Toğanalı – Kəl-
bəcər – İstisu avtomobil yolunda  görülən iş-
lərlə tanışlığı zamanı  bildirilib ki, magistralın 
13,5-ci kilometrliyindən Murovdağ silsiləsi 
başlayır. Beləliklə, yolun ən mühüm hissəsi 
Murovdağ silsiləsindən keçir. Burada yük-
səklik 1700 metrdən 3250 metrədək artır. Qış 
fəslində avtomobil yolunun istismarı çətinliyi 
ilə ciddi narahatlıq doğurur.   Murovdağ tu-
neli dünyanın ən uzun avtomobil tunellərin-
dən biridir. Belə ki, uzunluğuna görə bu tunel 
dünyada 18-ci, Avropada 5-ci, MDB ölkələri 
arasında isə birincidir. 

Tunelin iki gediş və iki gəliş olmaqla 4 
hərəkət zolaqlı olması planlaşdırılıb. Burada 
qazma, eləcə də sağ və sol hissələri birləşdirən 

38 keçid tuneli üzrə işlər artıq başa çatdırılıb. 
Layihə çərçivəsində Murovdağ tunelindən 
əlavə ümumi uzunluğu 2636 metr olan daha 
dörd tunelin də əsas tikinti işləri, o cümlədən 
qazma, kəmər-beton və digər texniki işlərin 
çoxu artıq yekunlaşdırılıb. Toğanalı–Kəlbə-
cər–İstisu avtomobil yolu layihəsi çərçivəsin-

də, ümumilikdə, işlərin 87 faizi icra olunub.
Bu avtomobil yolu Göygöl rayonunun 

Toğanalı kəndindən başlayaraq işğaldan 
azad edilmiş Kəlbəcərdən keçərək  məşhur 
İstisu istirahət zonasına qədər uzanacaq. Yol 
rayon mərkəzi ilə yanaşı, bölgənin yaşayış 
məntəqələrinə də rahat və təhlükəsiz nəqliy-
yat əlaqəsini təmin edəcək, kənd təsərrüfatı-
nın, turizmin inkişafına böyük töhfə  verəcək.

Belə çətin coğrafi şəraitdə bu cür strate-
ji əhəmiyyətə malik layihənin icrası isə bir 
daha sübut edir ki, Prezident İlham Əliyevin 
rəhbərliyi ilə işğaldan azad olunmuş rayon-
larımızın qısa müddətdə bərpası, o cümlədən 
həmin bölgələrimizdə müasir yol-nəqliyyat 
infrastrukturunun yaradılması Azərbaycan 
dövlətinin diqqət mərkəzindədir.

Azərbaycan Respublikasının Prezidenti 
İlham Əliyev və birinci xanım Mehriban Əli-
yevanın Kəlbəcərə səfəri zamanı rayonunun 
Vəng kəndində “AzərEnerji” ASC-nin “Aşağı 
Vəng”, “Nadirxanlı” və “Çaykənd” kiçik su 
elektrik stansiyaları istifadəyə verilib. Qeyd 
edək ki, Qarabağ və Şərqi Zəngəzur iqtisadi 
rayonlarının “yaşıl” enerji zonasına çevrilmə-
si ilə bağlı Prezident İlham Əliyevin qarşıya 

qoyduğu tapşırıqlara uyğun olaraq Kəlbəcər 
rayonunda 8,6 meqavatlıq “Aşağı Vəng” və 
8,8 meqavatlıq “Nadirxanlı” kiçik su elekt-
rik stansiyaları tikilib. Bu stansiyaları su ilə 
təmin etmək üçün Lev çayının Tərtər çayına 
qovuşmasından sonra baş suqəbuledici, eyni 
zamanda, Tutqu çayının Tərtər çayına qovu-
şan hissəsində isə ikinci suqəbuledici yaradı-
lıb. 

Kaskad su elektrik stansiyaları silsiləsinə 
daxil olan bu stansiyalar üçün çətin relyefdə, 
ümumilikdə, 9300 metr uzunluğunda deri-
vasiya borusu çəkilib. Çay balıqlarının deri-
vasiya borusuna daxil olmasının qarşısının 
alınması və onların çay ekosistemində saxla-
nılması üçün xüsusi hidrotexniki qurğularla 
təchiz olunan suqəbuledicilərdə bütün ekoloji 
normalara riayət edilib. Müasir avadanlıqlarla 
təchiz edilmiş stansiyalar ölkə enerjisistemi-
nin mərkəzləşdirilmiş SCADA sisteminə in-
teqrasiya olunub. Burada istehsal edilən eko-
loji təmiz “yaşıl” enerji ilə, təxminən, 25 min 
nəfərin elektrik enerjisi ilə təmin olunacağı 
nəzərdə tutulub. 

“Aşağı Vəng” və “Nadirxanlı” stansiyala-
rında il ərzində 48 milyon kilovat-saat elekt-
rik enerjisi  istehsal olunacaq. Qənaət edilən 
təbii qazın həcmi 12,5 milyon kubmetr təşkil 
edəcək ki, bununla da il ərzində 23 min ton 
karbon qazının atmosferə atılmasının qarşısı 
alınacaq. 

“Çaykənd” kiçik su elektrik stansiyası-
nın isə gücü 5 MVt-dır. Bu, “AzərEnerji”nin   
Kəlbəcərdə istismara verdiyi sayca on birinci 
“yaşıl” enerji obyektidir. Stansiya ölkənin ən 
böyük bolsulu çaylarından birinin – Tərtər ça-
yının üzərində yeni yaradılmış baş suqəbule-
dicidən 8 min 500 metrlik derivasiya borusu 
ilə gələn su ilə təchiz olunur. 

Təxminən 7 min nəfəri ekoloji təmiz 
“yaşıl” enerji ilə təmin edəcək bu stansiya-
da “ətraf mühitə dost texnologiyalar” tətbiq 
ediləcək. Rəqəmsal qaydada açılıb –qoşulma, 
intellektual idarəetmə, operativ monitorinq və 
təhlil aparılması ilə yanaşı, stansiyaya Bakı-
dan nəzarət etmək də mümkün olacaq. 

Stansiyanın enerjisistemə inteqrasiyası 
üçün 5 kilometr uzunluğunda 10 kV-luq elekt-
rik xətti çəkilib. İnfrastruktur ölkə enerjisis-
teminin mərkəzləşdirilmiş SCADA sisteminə 
inteqrasiya edilib. Stansiyada il ərzində 15 
milyon kilovat-saat elektrik enerjisinin isteh-
salı, bununla da 3,2 milyon kubmetr təbii qaza 
qənaət edilməsi və 6 min ton karbon qazının 
atmosferə atılmasının qarşısının alınması 
nəzərdə tutulub.  

Xatırladaq ki, dövlətimizin başçısının 
göstərişi ilə həyata keçirilən işlər nəticəsin-
də Qarabağ və Şərqi Zəngəzurda əlavə 3 su 
elektrik stansiyasının istismara verilməsi ilə 
bu cür stansiyaların sayı, ümumilikdə, 38-ə, 
ümumi gücü isə 307 MVt-a çatdırılıb. Sistem-
li şəkildə tikilib istismar olunan bu stansiyalar 
artıq iqtisadiyyata, “yaşıl” enerjinin genişlən-
məsinə, ətraf mühitin qorunmasına öz töhfə-
sini verməyə başlayıb. İndiyədək su elektrik 
stansiyalarında 1,5 milyard kVts “yaşıl” ener-
ji istehsal olunub, 335 milyon kubmetr qaza 
qənaət edilib, 620 min ton karbon qazının at-
mosferə atılmasının qarşısı alınıb.

V.BİNYA7OĞLU

Cənnət Kəlbəcər 
doğmalarına qucaq açdı

SİYASƏT

Zərərçəkmişlər təqsirkarları ittiham edirlər
Ermənistanın Azərbaycana qarşı hərbi təcavüzü nəticəsində sülh və 

insanlıq əleyhinə cinayətlər, müharibə cinayətləri, o cümlədən təcavüzkar 
müharibənin hazırlanması və aparılması, soyqırımı, müharibə qanunla-
rını və qaydalarını pozma və digər çoxsaylı cinayətlər törətməkdə təqsir-
ləndirilən Ermənistan Respublikasının vətəndaşları Arayik Harutyunyan, 
Arkadi Qukasyan, Bako Sahakyan, Davit İşxanyan, David Babayan, Le-
von Mnatsakanyan və digərlərinin barəsində olan cinayət işləri üzrə açıq 
məhkəmə prosesinin baxış iclası avqustun 22-də davam etdirilib.

Bakı Hərbi Məhkəməsində hakimlər 
Zeynal Ağayevin sədrliyi ilə, Camal Ra-
mazanovdan və Anar Rzayevdən ibarət tər-
kibdə (ehtiyat hakim Günel Səmədova) ke-
çirilən məhkəmə iclasında zərərçəkənlərin 
ifadələri dinlənilib. Məhbubə Bəbirxanova, 
Elmira Həsənova, 

Səadət Həşimova, Arzu Bədəlova, Bə-
sirə Soltanova, Ceyran Muxtarova 1993-cü 
ildə Ağdam rayonundan məcburi köçkün 
düşdüklərini, işğal zamanı qohumlarımdan 
şəhid və yaralılar olduğunu söyəyiblər.

Muxtar Həşimov 1992-ci il mayın 
18-də Laçın rayonundan məcburi köçkün 
düşdüyünü, özünün və körpə qıznın ya-
ralandığını deyib. Adil Ələskərov Füzuli 
şəhərindən,  Mehman Məmmədov Qubad-
lı, Vahid Musayev, Laçın,  Allahverdi Al-
lahverdiyev isə Zəngilanın rayonlarından  
məcburi köçkün düşüblər. 

Ağdamın Ətyeməzli kəndindən Sərxan 
Abbasov deyib ki, o, 1992-ci ilin fevralın-
da Xocalı faciəsi zamanı şəhərdən 28 me-

yit çıxarıb. Laçın rayonundan Sədrəddin 
Məmmədov qeyd edib ki, yaralan, şəhid 
olan doğmaları, yaxınları var. Ramiz Təh-
məzov və Rəhim Cabbarov Qubadlıdan,  
Fizuli Paşayev və Firad Həsənov Zəngilan-
dan məcburi köçkün düşüblər.

Zərərçəkmiş şəxs Eldar Rüstəmov 
1992-ci ilin mayında Şuşada o, başından 
və belindən yaralanıb. Qubadlıdan məcburi 
köçkün Elçin İsgəndərov qohumları Eldə-
niz, İlham, Şirin, Vidadi, Savalan və digər-
lərinin şəhid olduqlarını deyib. Bəxtiyar 
Məmmədov 1993-cü ildə Füzuli rayonunda 
amətdə yaralanıb. 1993-cü ilin iyulunda 
Ağdam rayonunun Yusifcanlı kəndindən 
məcburi köçkün düşən Fizuli Nəcəfi ailəsi-
nin 4 şəhid verdiyini söyləyib.

Zərərçəkmiş şəxslər hlfət Rəcəbov, 
Pərviz Həsənov, Rasim Hüseynov, Meh-
man Rzayev, Əlixamin Əsədov 1992-ci 
Laçın rayonunundan məcburi köçkün düş-
düklərini vurğulayıblar. Qətibə Həziyeva, 
Xaliq Məmmədov və Elxan İmanov Füzu-

li rayonundan, Pərvanə Xəlilova və Nadir 
Səfərov isə Ağdam rayonundan məcburi 
köçkün düşdüklərini deyiblər. Xəyal Məm-
mədhəsənov, Həbibə Abbasova, Surxay 
Hüseynov, Əli Nəcəfov və Hafiz Ağaki-
şiyev ifadələrində Ermənistan silahlı qüv-
vələrinin hücumları nəticəsində zərər çək-
diklərini bildiriblər.

Zərərçəkmiş Səxavət Namazov qeyd 
edib ki, 1993-cü ildə Füzulinin Gorazıllı 
kəndindən məcburi köçkün düşüb. Füzuli 
rayonundan Əjdər Quliyev oğlu və əmisi 
oğlu da olmaqla, 12 sakinin həyatını itir-
diyini bildirərək deyib. Novruz Novruzov 
Xocalı hadisələri zamanı Ağdam məscidi-
nin qarşısına çox sayda meyitin gətirildiyi-
ni gördüyünü vurğulayıb.

Səkinə Xəlilova Xocalı soyqırımının 
şahidi olduğu qırğından söz açıb.  O deyib 
ki, böyük oğlu Cəbrayılda ağır yaralanıb, 
digər oğlu Xocalı faciəsində 22 yaşında 
qətlə yetirilib. Anar Səfərov bildirib ki, 
1989-cu ildə ermənilər Əsgəranda 2 sinif 
yoldaşını erməni polislər qətlə yetirib. 

Zərərçəkmişlər məhkəmə iclasında, 
həmçinin təqsirləndirilən şəxslərin, onların 
müdafiəçilərinin və zərərçəkmiş şəxslərin 
nümayəndələrinin suallarını da cavablan-
dırıblar.

Məhkəmə prosesi avqustun 25-də da-
vam etdiriləcək.

Baş prokurorluq Laçında 
beynəlxalq konfrans keçirib

Dünən Baş Prokurorluq Laçında “Ümummilli lider Heydər Əliyev 
müstəqil Azərbaycan Konstitusiyasının müəllifidir” mövzusunda 
beynəlxalq konfrans keçirib.

Konfrans iştirakçılarını salamlayan 
Baş prokuror Kamran Əliyev müstəqil 
Azərbaycan Respublikasının ilk Konstitu-
siyasının qəbulunun müasir Azərbaycanın 
memarı, ümummilli lider Heydər Əliyevin 
adı ilə bağlı olduğunu qeyd edərək  bildirib 
ki, bu, müstəqillik tariximizin ən mühüm 
və əlamətdar hadisələrindən biri olmaqla 
yanaşı, Ulu öndərin milli dövlətçilik qarşı-
sındakı böyük xidmətlərindən biridir.

Prezident İlham Əliyevin rəhbərliyi al-
tında hüquqi islahatların uğurla davam et-
dirildiyini qeyd edən Baş prokuror dövlət 
suverenliyinin qorunması və bərpası sahə-
sində ölkə başçısının fəaliyyətini xüsusi 
vurğulayıb. O bildirib ki, dövlət başçısı 
İlham Əliyevin və Birinci vitse-prezident 
Mehriban Əliyevanın davamlı diqqət və 
qayğısı nəticəsində suveren ölkəmizin bü-
tün bölgələrində, xüsusilə işğaldan azad 
olunmuş ərazilərdə, o cümlədən konfransın 
keçirildiyi Laçın rayonunda genişmiqyaslı 
abadlıq və quruculuq işləri görülür, eləcə 
də Böyük Qayıdış strategiyası uğurla icra 
olunur.

Baş prokuror söyləyib ki, konstitusi-
yada təsbit olunmuş suverenlik prinsipləri 
prokurorluğun fəaliyyətinin əsasını təşkil 

edir. Bununla yanaşı, müstəqil Azərbaycan 
Konstitusiyası ölkəmizdə dövlət hakimiy-
yətinin yeganə mənbəyinin Azərbaycan 
xalqı olduğunu müəyyən etməklə yanaşı, 
insan və vətəndaş hüquq və azadlıqlarının 
təmin olunmasını dövlətin ali məqsədi kimi 
bəyan edib.

Konfransda Laçın rayonunda Azərbay-
can Respublikası Prezidentinin xüsusi nü-
mayəndəsi Məsim Məmmədov, MDB-yə 
üzv dövlətlərin Baş Prokurorlarının 
Əlaqələndirmə Şurasının icraçı katibi Yuri 
Nikolayeviç -danov, Azərbaycanın Kons-
titusiya Məhkəməsinin hakimi Fərhad 
Tutayuk, Türkiyə Ali Məhkəməsinin Baş 
Prokurorluğunun prokuroru Əhmət Gö-
kay Aktaş, Milli Məclisin deputatı Rövşən 
Muradov, Gürcüstan Baş Prokurorluğunun 
əməkdaşı Temur Tsindeliani, Qarabağ Uni-
versitetinin rektoru Şahin Bayramov və 
Laçın rayon prokuroru İlqar Səadətov çıxış 
ediblər.

Məclisdə mövzu ətrafında və qarşılıqlı 
əməkdaşlıq üzrə faydalı müzakirələr aparı-
lıb, “Xalqın adamı” adlı sənədli film nüma-
yiş etdirilib. 

